
Pacto Local pola Conciliación do Concello de Santiago de Compostela


O Concello de Santiago de Compostela, a través da concellaría de Benestar Social e Igualdade, está promovendo iniciativas que favorezan un uso do tempo xusto entre a súa poboación. A racionalización dos tempos é un piar fundamental para mellorar o benestar persoal e a calidade de vida da cidadanía, así como para acadar unha sociedade máis igualitaria entre homes e mulleres.
Para conciliar a vida persoal, familiar e laboral é preciso poñer en funcionamento mecanismos que deseñen e implanten fórmulas innovadoras para sensibilizar e ao conxunto da cidadanía, e potenciar actuacións que dean resposta á realidade cotiá das persoas. 

Acadar este fin, compre do esforzo conxunto das forzas políticas, económicas e sociais para situar o tempo das persoas no centro dun novo modelo de articulación social.

Neste senso, o Pacto Local pola conciliación é concibido é un documento onde o os asinantes comprométense traballar e avanzar de cara a un futuro onde a conciliación da vida familiar, laboral e persoal se converta nunha realidade para  a poboación compostelá.  
Dito documento é aberto, e a el  se poderán sumar en calquera momento, todas aquelas entidades que manifesten o seu interese e vontade por traballar en pro da conciliación en Santiago de Compostela, e así o soliciten de xeito formal.
Con este Pacto, o/as asinantes comprométense a:
1.- SENSIBILIZAR E INFORMAR sobre a importancia da conciliación cara mellorar a calidade de vida das persoas en canto ao uso de tempos, e á necesidade de aplicar medidas de acción positiva que favorezan un comportamento corresponsable.
2.- Xerar entre a poboación un debate social construtivo nesta materia. 

3.- Crear  redes de comunicación, coordinación e difusión das medidas de conciliación  para a cidadanía que integren as distintas realidades: infancia, persoas maiores, vida laboral, participación cidadá…
4.- INCENTIVAR ÁS EMPRESAS  que estean levando a cabo iniciativas voluntarias en materia de conciliación e corresponsabilidade, servindo como exemplo e referente de Boas Prácticas a outras empresas interesadas.

5.- Promover medidas de conciliación e corresponsabilidade dentro do ámbito empresarial, fomentando os plans de igualdade e plans de conciliación, de modo que se potencie unha distribución dos usos de tempos equilibrada entre traballadores e traballadoras.

6.- Facer das medidas de conciliación unha práctica habitual

7.- COLABORAR  E PARTICIPAR en actividades con outras administracións e/ou entidades, con infraestruturas na cidade, que prestan servizos en materia de conciliación,  de maneira que a súa dinamización e difusión sexa maior. 

8.- Coordinar as actividades existentes en períodos de vacacións, dentro dos diferentes ámbitos do municipio.
9.- Abrir espazos  de divulgación e debate sectoriais sobre a conciliación, en forma de foros diferenciados, onde se trate a conciliación dende as distintas particularidades  de cada sector.

10.- Mellorar os servizos de atención municipal á cidadanía a través da promoción das novas tecnoloxías coma canle de comunicación e tramitación administrativa.
Así mesmo comprométense a:

11.- CREAR O OBSERVATORIO LOCAL POLA CONCILIACION LABORAL, FAMILIAR E PERSOAL do municipio de Santiago de Compostela, coa finalidade de dotar ao territorio dun recurso para a prospección, análise e seguimento das políticas públicas e privadas de conciliación existentes no termo municipal compostelán.
A constitución deste organismo, así como a descrición detallada das súas funcións levarase a cabo a través dun Comité impulsor.
 As súas FUNCIÓNS xerais serán:
· Investigar, documentar, analizar e xerar información sobre a situación da conciliación no municipio de Santiago de Compostela.

· Divulgar información (informes, estudos, noticias, normativa) en relación con medidas de conciliación.

· Facer visibles experiencias con éxito levadas a cabo polos distintos axentes sociais e económicos no ámbito local, comarcal e autonómico.

· Servir de punto de encontro, de intercambio de opinións, puntos de vista, etc. entre profesionais con interese na temática.

· Promover Accións Formativas que respondan ás necesidades detectadas tendo en conta os obxectivos anteriormente mencionados.

· Crear un galardón para entidades empresariais e sociais que promovan medidas estables de conciliación nas súas organizacións.

· Promover o cambio social a través de iniciativas de conciliación baseadas na corresponsabilidade e na procura dunha mirada máis igualitaria  de cara á vida laboral, familiar e persoal.
O seguimento e avaliación do presente Acordo levarase a cabo a través do Observatorio Local pola Conciliación, cando este sexa creado e posto en funcionamento.

1. Institucións participantes e asinantes

D. Xosé Antonio Sánchez Bugallo

Excmo. Sr. Alcalde do Concello de Santiago de Compostela

Dna. Socorro García Conde

Representante do grupo municipal do BNG
Dna. Eva Mosquera Mira

Secretaría de Políticas Sociais e de Igualdade UXT

Dna. Concepción Trasande Sorey

Secretaria Xeral da Unión Intercomarcal Santiago de Compostela– Barbanza CCOO
Dna. Benita Silva Hermo

Vicerreitora de Calidade e Planificación da USC
D. 

Presidente da Asociación de Empresarios do Polígono Industrial do Tambre de Santiago de Compostela

D. José Luis Rodríguez Dacal

Vicepresidente da Cámara de Comercio de Santiago de Compostela 

D. Agustín Pena Herva
Representante das Asociacións Veciñais Urbanas no Consello de Relacións Veciñais do Concello de Santiago de Compostela.
D. José María Juncal (…)
Presidente da Federación rural de Santiago de Compostela (FERUSA)

En Santiago de Compostela, a      de  Xullo  do 2.010

